
Rasm chizish bosqichlari:

Geometrik shakllardan yo‘lsimon  
naqsh chizamiz

9-dars

albom varag‘i, oddiy qalam, chizg‘ich, bo‘yoqlar, 
mo‘yqalamlar va suv.

Sizga kerak bo‘ladi:

Bugun siz oddiy geometrik shakllardan foydalanib, 
yo‘lsimon naqsh yaratishni o‘rganasiz.

Yon-atrofga nazar tashlang. 
Naqshlarni hamma joyda: kiyimlar, 
gilamlar, idish-tovoqlar, binolarda 

ko‘rish mumkin. Bunday naqshlar ko‘pincha 
takrorlanib keladi va chiroyli ritm hosil qiladi.

Naqsh rasm bo‘lib, unda elementlar takrorlanib keladi. 
Shakllar ma’lum bir tartibda joylashtirilganda, yo‘lsimon naqsh 
hosil bo‘ladi.

1.	Chizg‘ich yordamida uzun yo‘l chizib oling.
2.	Yo‘lni bir xil o‘lchamdagi bo‘laklarga yengilgina bo‘lib 

chiqing.
3.	Shakllarni tanlang. Masalan: aylana, kvadrat, romb.
4.	Naqshning joylashish tartibini aniqlab oling.
5.	Naqshni takrorlang. Tartibni buzmagan holda butun 

yo‘lni to‘ldiring.
6.	Yorqin ranglardan foydalanib, naqshni bo‘yang. 

Ranglarni ham takrorlashga harakat qiling.

Rasmda rang va shakl

9-dars

2

3

Avval naqshni oddiy qalam bilan chizib 
oling, keyin esa bo‘yang. Qalamni qog‘ozga 
qattiq bosmang, shunda chiziqlar bo‘yoq 
bilan osongina yopilib ketadi.

Agar naqsh to‘g‘ri takrorlansa, u xuddi 
musiqadagi kabi ritmli bo‘lib chiqadi. Bunday 
rasmlarga qarash ko‘zga xush yoqadi.

1

Rasmda rang va shakl

